
II. [LITTERAE UNIVERSALES] 

Litterae universales per dominos consiliarios in conventione generali Pyotrkoviensi, de mandato 
Regiae Maiestatis celebrata, missae ad capitaneosa. 

Consiliarii Regni Poloniae status utriusque in conventione generali Pyotrkoviensi congregati 
universis et singulis cuiuscunque status et conditionis hominibus in Regno et praesertim terra C. et 
districtu B. ubilibet consistentibus, ad expeditionem bellicam de iure et consuetudine quomodolibet 
obligatis. Magnifici, generosi, nobiles et famosi nobis dilecti! Exposcentibus Reipublicae arduis 
negotiis, in conventu hic de mandato Regiae Maiestatis celebrato de unanimi consilio pro celeriori 
defensione publica instituimus servitium bellicae expeditionisb uniuscuiusque in Regno fore 
revidendum, ut hostis ea celeritate tanto fortius a damnis inferendis arceatur. Quapropter vobis et 
cuilibet vestrum auctoritate huius conventus, per Regiam Maiestatem in eiusdem Serenitatis absentia 
nobis specialiter commissa, mandamus, quatenus omnes et singuli pro festo Sancti Stanislai [8 V] 
proxime venturo circa N.c cum omni apparatu bellico iuxta bonorum cuiuslibet facultatem conveniatis 
et quilibet vestrum conveniat, servitiumque suum palatino et castellano loci demonstretd et repraesentet 
sub vitae et bonorum amissione, informationem illic recepturi, quomodo de cetero per unemquemquem 
expeditio bellica servienda erit. Insuper etiam pro conducendis servilibus exactionem fertonem 
communi omnium voto instituimus: quam etiam voluimus ut quilibet vestrum, exactione eadem 
fertonum ex hominibus suis fideliter iuxta antiquas quietantias exacta, pro die repraesentationis suae 
praefato secum afferat palatinoque et castellano repraesentet, quietantiam ab eis recepturus, quantum 
quis de ipsa exactione contulerit, facturi sub poena regali quatuordecim marcarum. Voluimus insuper, 
ut praesentes litteras unus ad alium sibi viciniorem transmittat, et ultimus eas loci capitaneo 
repraesentete sub poenis praefatis. Si vero quis in eo moram fecerit ultra praefixum tempus, digna 
animadversione per capitaneum punietur. Datum in conventione generali Pyotrkoviensi, feria tertia 
proxima post dominicam Laetare anno Domini millesimo quingentesimo tertio [28 III 1503]. 
 
a W MK2 po tym tekście (t. 19, k. 105 v.) następuje list w tej samej sprawie do starosty krakowskiego Mikołaja 
Kamienieckiego, uniwersał do ziemian wielkopolskich i list do starosty wielkopolskiego Ambrożego Pampowskiego 
(ich streszczenie por. T. Wierzbowski, MRPS, t. III, nr 726-728). Odmianki w stosunku do niniejszego tekstu 
zaznaczono w przypisach.  
b W listach do Wielkopolan: ita ut quam primum per primas restium litteras fueritis requisiti ad arma, quilibet 
consurgat; tum etiam pro conducendis servilibus in praesidiis terrarum Russiae locandis unanimi consilio 
decrevimus exactionem fertonum de quolibet laneo possessionato pro festo Pentecosten proxime venturo [4 VI] 
exsolvendam, civilem vero exactionem quae similiter de communi consilio pro defensione publica decreta est, 
exactor per palatinum et castellanum communiter instituendus exiget.  
c W liście do Kamienieckiego: in Woynycz.  
d W liście do Kamienieckiego dodane: nullis exceptionibus nec litteris regalibus absolutoriis usurus.  
e W liście do Kamienieckiego dodane: et nihilominus ad celeriorem hostis cohertionem cuilibet post emissionem 
primarum restium pro die et loco describendo constituatur sub colli et bonorum amissione. 
 


